
Planinitiativ 

 

Planinitiativ for Røyra - Gbnr. 19/25 m.fl. - Herøy kommune  

 
Utarbeidd av Sporstøl arkitekter AS 

 
Datert 12.06.2025 – Revidert 10.10.2025 

 
Forslag til plannamn Detaljregulering Røyra gbnr. 19/25 m.fl.  

 

 

Planinitiativ, jf. §1 i forskrift, andre ledd 

a) Formålet med planen 

Føremålet med reguleringsplanen er å legge til rette for etablering av bustader og naust  

innanfor gnr. 19, bnr. 25 på Røyra.  

 

b) Planområdet og om planarbeidet vil få verknader utanfor planområdet 

 

Planområdet  
Planområdet er lokalisert på Røyra på Leinøya i Herøy kommune . Planområdet er ca. 12,5 

daa. Det omfattar gnr. 19, bnr. 25 som pr. i dag er ubebygd. Det er i dag tilkomst til 

eigedomen frå fylkesveg 654 i nord. Eigedomar i nord, samt delar av fylkesvegen, er tatt inn i 

planavgrensinga slik at det kan leggast til rette for betra vegtilkomst til området. 

 
Figur 1 Kartutsnitt som viser lokalisering av planområdet 

Nord i planområdet er det i dag to eksisterande einebustader med tilhøyrande 

garasje/utebod, gnr. 19, bnr. 74 og gnr. 19, bnr. 29. Eigedomen sør for desse, gnr. 19, bnr. 25 

går heilt ned til sjøen, og er på ca. 6,5 mål. Den har bruksnavn Villabø. Den har to registrerte 

bygningar – to naust/båthus/ sjøbuer.  

Området ligg i landlege omgivnadar, og grensar til Røyra feriesenter. Nord for fylkesvegen er 

det spreidde bustadar. Området ved sjøen har badeplassar, grillplassar og er tilrettelagt for 

sjø- og båtliv. 

Det er etablert ein større molo i sjøkanten sør for planområdet. Saman med ein molo som er 

etablert sør for naboeigedomen, gnr. 19, bnr. 2, skjermar denne for vær og vind i bukta. Det 

er etablert fleire mindre kaie/moloar inne i sjølve bukta. 

Figur 2 Foto som viser etablerte bustader. Kjelde: Google Maps 

 
Planavgrensing 
Plangrensa er lagt i grensa til tilgrensande reguleringsplan mot aust, og mot eigedomsgrense 

mot vest. Plangrensa inkluderer restareal av arealføremål for fritidsbusetnad (FB12) og 

småbåthamn (SH5) i kommuneplanen sin arealdel. 

I sør innlemmar planen eksisterande molo, og mot nord tek den med delar av fylkesvegen 

for å regulere nødvendig sikt.  

Planavgrensinga vil kunne verte noko  justert i det vidare planarbeidet.  

Ved utarbeiding av planforslaget vil det verte regulert  detaljert inndeling av arealformål i 

sjø, med eigne formål for molo, opptrekksområde, sjøareal og småbåtanlegg. Det vert 

regulert byggegrense i arealplankart for fyllingsfot av molo. 

Figur 3 Kart som viser avgrensing av planområdet (revidert etter oppstartmøte). Kjelde: Sporstøl arkitekter 

 

Trafikal løysing 
Kartutsnittet nedanfor viser fylkesveg 654 som går forbi området i nord. ÅDT er 4500, med 

13% andel lange køyretøy. Fartsgrense forbi området er 60 km/t som går over til 80 km/t ca. 

60 meter lenger vest frå senterlinja av avkøyrsla. Det er grei sikt både mot aust og vest. Det 

er 60 meter sikt innanfor 60-sona mot vest. Mot aust er det rekkverk langs vegen, men 

vegen fell slik at sikta likevel er oppretthaldt.  

Kartet nedanfor viser avkøyrsle til eksisterande bustader. Frå opparbeidd tilkomstveg går det 

ein traktorveg vidare til sjøen, vist med stipla linjer. 

Figur 4 Kartutsnitt som viser fylkesveg, avkøyrsle til området. Kollektivhaldeplassar er vist med K. 

 
Ovanfor vegen er det etablert gang- og sykkelveg som knyttar området til Frøystad i vest 

samt til bustadområde i aust. Det er ikkje etablert spesielle tiltak for kryssing av vegen ved 

avkøyrsla. 

Det er busstopp på begge sider av vegen ca. 150 meter aust for avkøyrsla til planområdet.  

 
Figur 5 Foto som viser etablert avkøyrsle 

K 

K 

Trafikalt vil tiltaket gje konsekvensar utanfor sjølve planområdet med meir trafikk inn og ut 

av området. Det vil verte vurdert  tiltak for å betre både sjølve avkøyrsla og kryssinga av 

vegen vil ein sjå på ei løysing der ein flyttar avkøyrsla i reguleringsplanen ca. 10 meter lenger 

aust, lenger unna overgang til 80-sone. Ved sidan av avkøyrsla vil det då kunne etablerast eit 

tilrettelagt kryssingspunkt med plass til ventande på begge sider av vegen. Flytting av 

avkøyrsla vil også gjere tilkomsten til bustadane meir rettlinja og oversiktleg. Bredda på 

avkøyrsla er i dag 10 meter, og flyttinga vil gjere at avkøyrsla vil kunne opparbeidast med 

bredde i tråd med krav. Det vil i føresegnene stillast krav om opparbeiding i samband med 

etablering av tiltaket.  

 

c) Planlagde bygg, anlegg og andre tiltak 

 

Planlagt arealbruk 

For eigedomen 19/25 er det ynskje om å regulere for 3 nye frittliggande einbustadar og 3 - 4 

nye naust med tilhøyrande uteområde område for friluft, leik, tilkomstvegar og parkering.  

Område ved eksisterande molo og tilkomst kombinert bebyggelse og anlegg eller 

småbåtanlegg. Eigedomane sør om fylkesvegen, gnr. 19, bnr. 74 og gnr. 19, bnr. 29 vil verte 

regulert i tråd med dagens bruk som er bustad. Omsynssoner vert lagt inn i planen. 

 

 
Figur 6 Foto som viser foreløpig skisse til arealbruk  

Figur 7 Foto som viser eksisterande naust ved molo 

d) Utbyggingsvolum og byggjehøgder 

Det vil verte regulert tomter, og bygningar er enno ikkje prosjektert. Det vil i føresegnene 

leggast til grunn for 3 nye bustader. Det vert og vurdert å regulere 3 -4 nye naust i 

moloområdet. Dette er tenkt regulert  i tråd med kommuneplanens føringar. 

e) Funksjonell og miljømessig kvalitet 

Området består av spredte bustader og område for fritidsbustader. Terrenget fell mot sør frå 

ca. kote 18 til kai og- moloområde på ca. kote 2-3, og byr på fantastisk utsikt mot fjord og 

fjell. Området har gode solforhold, samt nærleik til både sjø og naturområde. 

Området vil gje plass til gode og romlege uteopphaldsareal  kring bustadane. Området vil i 

seg sjølv ha stor rekreasjonsverdi slik det kjem fram av foto nedanfor. 

Figur 8  Ortofoto som viser planområdet med kringliggande naturområde. Kjelde: Sunnmørskart 

Slik kartutsnittet nedanfor vise er det innanfor planområdet eit Sefrak-registrert bygg vist 

med gul trekant. Bygningstype er naust, med tidfesting 1800-talet, tredje kvartal. Området 

ligg også innanfor sone for kulturmiljø og landskap av nasjonal interesse. 

 

Figur 9 Kartutsnitt som viser Sefrak-registrert bygning innanfor planområdet. Kjelde: GisLink 

f) Tiltaket si verknad på, og tilpassing til, landskap og omgivnadar 

Planlagde bustader vil tilpassast omgivnadar og  fallande terreng. Området er relativt isolert, 

og bustadane vurderast ikkje å gje spesielle konsekvensar for naboar. Bustadane vil verte 

synleg frå sjøen, men den då det planleggast einebustader vil ikkje bygningane verte 

dominerande og gje spesiell konsekvens for fjernverknad. 

 
Friluftsliv 
Området langs sjøen er registrert som tilgjengeleg strandsone i miljødirektoratet sitt 

naturbasekart. Området er ikkje kartlagt som friluftslivområde eller tur- og friluftsrute. 

Området ligg innanfor 100- metersbeltet.  

 
Natur 
I GisLink og naturbasekart er det ikkje gjort registreringar på spesielle naturverdiar innanfor 

planområdet. 

 
Landbruk 
Slik det kjem fram av arealressurskartet nedanfor er arealressursar innanfor området skog 
(grøn farge), open jorddekt fastmark (brun farge) og bebygd areal (rosa farge). Mørk brun 
farge er veg/samferdsel. GisLink viser ikkje dyrkbar jord innanfor planområdet. 
 

 
Figur 10 Arealressurskart. Kjelde: GisLink 

g) Forhold til kommuneplan, eventuelle gjeldande reguleringsplanar og 

områdeplanar, retningslinjer og pågåande planarbeid 

 

Gjeldande kommuneplan 

Gjeldande kommuneplan er kommuneplanens arealdel for Herøy 2023-2025, planID 201250, 

som trådde i kraft 30.10.14. 

 

 
Figur 11 Kartutsnitt som viser gjeldandekommuneplan 

Bustader i nord er i kommuneplanen sett av til LNF-område. Området der det planleggast 

regulert bustader er sett av til fritidsbebyggelse (FB12). Planlagt tiltak er såleis ikkje i tråd 

med gjeldande plan. I sør er området regulert til framtidig småbåthamn (SH5). Området er 

merka RP. Om RP står det følgjande i føresegnene til gjeldande KPA: 

 

«Innanfor areal merka RP på plankartet, kan arbeid og tiltak som nemnt i Pbl § 20-1 (tiltak 

som krev søknad og løyve), samt frådeling til slike føremål ikkje finne stad før område inngår 

i godkjent reguleringsplan i samsvar med kommuneplanen.» 

 

LNF-området der det i dag er etablerte bustader ligg innanfor faresone for ras- og skredfare. 

Føresegnene §6 seier om faresone for ras- og skredfare (H310): 

«I samband med byggjetiltak innanfor omsynssone for ras- og skredfare skal det gjerast eiga 

risikovurdering for å sikre trygg plassering av bygg. Kravet gjeld i samband med regulering av 

byggjeområde, ved byggjesaker innanfor LNF-spreidd busetting, og ved eventuelle 



 

Side 10 av 15 Planinitiativ 
 

dispensasjonssaker innanfor andre LNF-område. Evt. avbøtande tiltak skal gå fram av 

risikovurderinga.» 

 

Mot aust viser kommuneplanen detaljeringssone «Reguleringsplan skal fortsatt gjelde». 

 

Tilgrensande reguleringsplan 

Området er ikkje regulert. Grensande til planområdet mot aust er gjeldande reguleringsplan 

«Reguleringsplan for feriesenter Røyra», planID 201253, vedteken 25.10.2012. Tilgrensande 

plan regulerer mellom anna konsentrert og frittliggjande fritidsbebyggelse, naust, LNF-

område, leikeplass og småbåthamn. 

 

 
Figur 12 Kartutsnitt som viser tilgrensande reguleringsplan 

h) Vesentlege interesser som blir råka av planinitiativet 

 

Følgjande interesser er vurdert å kunne verte råka av planinitiativet: 

 

• Privatisering av strandsone 

Det vil bli sett krav om tilgang for allmenta i føresegnene. 

 

• Veg og trafikk 

Planen vil måtte legge til rette for etablering av trygg avkøyrselsløysing og betra kryssing av 

fylkesvegen for mjuke trafikantar.  

Det er registrert trafikkulykker ved avkjørsle til planområdet (Einsleg kjøretøy utfor vegen 

02.08.2022). Det er og registert fleire på FV aust og vest av planområdet. Det mest av disser 

er før fartsgrensa vart sett ned frå 80 Km/t til 60 Km/t. 

 I planarbeidet  vert det vurdert  tiltak for å betre både sjølve avkøyrsla og kryssinga av 

vegen. 

 

Figur 13 Kartutsnitt som viser. Kjelde: Statens vegvesen.no - kartdatabase 

• Høgspent 

Det går ei høyspentleidning frem til eigedomsgrensa mot vest som må omsyntakast, sjå figur 
10. Det er vidare nedgraven høgspent i austleg retning. 
 

• Føremål i gjeldande kommuneplan 

Etablering av bustader vil medføre ei endring i føremål i KPA som er fritidsbustader. 

 

i) Korleis samfunnstryggleik skal takast vare på, mellom anna gjennom 

førebygging av risiko og sårbarheit 

Plan- og bygningslova § 28-1 fastset krav om sikker byggegrunn, og § 4-3 fastset krav om 
risiko- og sårbarheitsanalyser i arealplanlegginga. Sjå vedlagt ROS-sjekkliste for området, V2. 
Forhold som påkallar merksemd, og som krev vurdering av tiltak, er følgande: 

 

Skred 
Nordre del av planområde ligg innanfor aktsomheitsområde for snøskred (raud stipla 
område) med og utan skogeffekt (med skogeffekt vist med blå farge). Aktsomheitsområde 
for steinskred er vist som svartprikka område. 

Figur 14 Kartutsnitt som viser aktsomheitsområde for snø- og steinskred. Kjelde: GisLink 

Marin grense - kvikkleire 
Slik det kjem fram av kartutsnitt frå GisLink ligg området under marin grense. 
 

Figur 15 Kartutnsitt som viser område under marin grense. Kjelde GisLink 

Stormflo og havnivåstigning 
Slik det kjem fram av kartutsnittet ligg søndre del av planområdet innanfor område for 
stormflo og havnivåstigning.  
 

 
Figur 16 Kartutsnitt som viser stormflo og havnivåstigning innanfor planområdet. Kjelde: GisLink 

Høgspent 

Evt. risiko kva gjeld høgspentlinje i vest må avklarast med omsyn til sikringssone. 

 

Sløkkjevatn 
Det ligg vassleding til eksisterande bustadar. Evt. mangelfull sløkkjevatn forsyning må 

avklarast. 

 

Teknisk infrastruktur - vatn- og avløp 

Forhold kva gjeld teknisk infrastruktur må avklarast i det vidare planarbeidet. Kloakk er 

tenkte med slamavskiljarar og til kopling til eksistert leidning til sjø. 

 

Støy 
Delar av planområdet mot nord, der det i dag er eksisterande bustader, ligg innanfor 

raud/gul støysone. Støyforhold vil måtte avklarast i det vidare planarbeidet. 

Figur 17 Kart som viser støysoner. Kjelde: Statens vegvesen, Arcgis 

 

j) Kva aktuelle offentlege organ og andre interesserte som skal varslast om 

planoppstart 

Statsforvaltaren i Møre og Romsdal 

Møre og Romsdal fylkeskommune 

Statens vegvesen  

Noregs vassdrags- og energidirektorat – NVE 

Herøy kommune 

Herøy brann og redning 

Linja AS  

Søre Sunnmøre Reinhaldsverk SSR 

 

k) Prosessar for samarbeid og medverknad frå aktuelle fagmynde, grunneigarar, 

festarar, naboar og andre 

Dei ulike høyringsinstansane, grunneigarar og naboar får tilsendt digitalt varsel via 

«Planprosessen». Det vert i tillegg kunngjering i Vestlandsnytt og utlegging av saka på 

kommunen og plankonsulenten si heimeside. Frist for innspel vert sett til 4 veker. Innkomne 

innspel vil verte vurdert i den vidare planprosessen. Formell saksgang ifølge plan- og 

bygningslova sikrar at kravet til medverknad vert ivareteke gjennom offentleg ettersyn av 

det utarbeidde planforslaget. Planarbeidet blir vidareført og varsla i samsvar med plan- og 

bygningslova (PBL) §12-3 og §12-8. 

l) Vurdering av om og korleis planen er omfatta av forskrift om 

konsekvensutgreiingar, og korleis krava i tilfelle vil bli tatt vare på 

Krav om konsekvensutgreiing er vurdert i høve til «Forskrift om konsekvensutgreiing»  kap. 

2, og vurderast å ikkje falle inn under vedlegg I eller vedlegg II.  

Det visast til «Forskrift om konsekvensutgreiing» §9 kva gjeld kva som skal leggast fram av 

forslagsstillar som grunnlag for ansvarleg myndigheit si vurdering av krav til 

konsekvensutgreiing:  

a) Planlagt tiltak er omtala i planinitiativet. 
b) Planlagt tiltak vil lokaliserast innanfor ubebygd areal, og vil berøre urørt natur. Det er 
planlagt eit begrensa antal eienbustader og naust innanfor området, noko som begrensar 
bruk av urørt natur. Tiltaket er ikkje i tråd med gjeldande planar. Det vurderast at 
miljøverdiar vil verte noko berørt, men ikkje vesentleg berørt av tiltaket.  
c) Planlagt tiltak vil ikkje medføre vesentlege verknader i form av utslepp. 
d) Planlagt tiltak vil ikkje medføre bruk av naturressursar.  
 
Tiltaket vurderast ikkje å gje vesentlege konsekvensar for miljø og samfunn, og såleis ikkje å 
vere KU-pliktig.  
 

m) Forslagsstillar og plankonsulent 

Forslagsstillar: 
Arve Leine Helsem 
Tlf:  900 52 015  E-post: arvehelsemleine@icloud.com 
 
Plankonsulent:  

Sporstøl Arkitekter AS – Postboks 301 – 6067 Ulsteinvik 

Tlf.: 700 18 550  Nettside: www.sporstol.no 

Kontaktperson:  Bjørnar Sporstøl 

Tlf.: 918 68 794  E-post: bjornar@sporstol.no  

 

 

Vedlegg til planinitiativ 
 

- V1 Planavgrensning datert 17.03.25 – revidert 25.08.25 
- V2 Sjekkliste ROS datert 03.06.25 – revidert 10.10.25 
- V3 foreløpig skisse arealbruk datert 03.06.25 

